Najava aktivnosti u vezi sa remontom Hibridnog filter na Sinter-mašini br. 5

ArcelorMittal Zenica je u martu 2017. pustio u rad prvi hibridni filter na Sinter-mašini br. 5 (SM-5), a u novembru 2019. drugi hibridni filter na Sinter-mašini br. 6 (SM-6). Hibridni filter SM-5 je bio prvi u Svijetu ugrađen u procesu sinterovanja. Rezultati otprašivanja bili su impresivni, ali budući da se radilo o tehnologiji koja do tada nije primjenjivana u procesu sinterovanja, nakon izvjesnog vremena uočeni su nedostaci u vidu pojave korozije i postepenog smanjenja efikasnosti otprašivanja Hibridnog filtera uslijed niskih temperatura otpadnih gasova. Do navedenih saznanja došlo se tokom ugradnje Hibridnog filtera na Sinter-mašini br. 6.
Sada, kako bi se postigla održiva kontrola emisija prašine sa SM-5, ArcelorMittal Zenica je ugovorila remont Hibridnog filtera br. 5 vrijedan 1 milion KM. Remont je planiran u periodu od 1. do 31. augusta 2020. godine.
Kako ne bi ugrozili proizvodni proces, ArcelorMittal Zenica planira da u periodu od 17.08. do 10.9.2020. proizvodi sinter na SM-4. Prema izjavi ArcelorMittal Zenica, cilj je da se proizvedu prijeko potrebne količine sintera sa SM-4 kako bi se održala proizvodnja čelika u ovoj teškoj situaciji.
Nakon remonta Hibridnog filtera na SM-5, sve emisije prašine sa Aglomeracije će biti u skladu sa zakonskim graničnim vrijednostima.
Sastanak Federalnog ministarstva okoliša i turizma i Generalnog direktora ArcelorMittal Zenica, g Nikhila Mehte održan je 10. augusta 2020. godine.
